
Yoxin Carta Que Dicjin Pablo
Para Ixin Chojni Que
Ditticaon Jesucristo Ngain
Ciudad De Corinto

Pablo chjé joajna chojni ngain Corinto

1 Janha Pablo na Dios joinao para que janha
rrihi nd representanté Jesucristo. Janha conixin
Timoteo techjaha ra joajna jihi, jaha ra Xo ditti-
caon ra Dios ngain ciudad de Corinto, co cai jaha
ra Xo ditticaon ra Dios que te ra ngoixin regioen
Acaya. 2 Dios Ndoda na co Jesucristo, tti chonda
joachaxin para ixin jan na, sinchenchaon nganji
ra co rrochja ra tti ¢thjoin que tsonohe ansean ra.

Tti anto tangui que conhe Pablo

3 Jan na sonttocoanxinhi na Dios Ndodé Jesu-
cristo ixin jehe Dios mé tti Ndodda na que ttiaconoa
na co jehe Dios mé tti chja na consuelo cainxin
tiempo. 4 Dios chjana na janha na consuelo de
cainxin tti tangui que tonna na para que janha
na cai nchao sinttaconsola na tti chojni que tan-
gui tonhe conixin Xajeho consuelo que chjana na
Dios. > ]Jafia janha na anto tangui tonna na ixin
ditticanho na Cristo, pero cai de ixin Cristo janha
na dayé na anto tsje consuelo. 6 Mexinxin si
janha na tangui tonna na o si Dios ncheconsola
na, mé para que jaha ra rrochonxin ra de ixin
Dios co rrochondaha ra castigo de ixin tti jianha
que joinchehera. Cojamé rrochonda ra paciencia

para tsixinha ra are anto tangui tsonha ra inchin
tetonna na janha na jai. 7 Co janha na chonda
na seguro que xonhi jianha tsonha ra are setan
ra tangui inchin janha na tedetan na jai ixin Dios
tsjenguijna ra inchin jehe ttjenguijna cain chojni
que ditticaon ngain.

8 Hermanos, janha na rinaho na que jaha ra
tsonohara quejanhi problemajoichondanajanha
na ngain nonttehe Asia. Mé¢ cjoi na cosa anto
tangui para ixin janha na, hasta que merocoa
rroquixinnaha na ngain problema mé. Co janha
na oxaxanho na que ndarroguenxin na nttiha.
9Janha na conona na que seguro narrogoenxon
na na. Pero jihi conna na para que coangui na
chonda na confianza jeho ngain Dios que nchex-
echon chojni, co chondaha na confianza ngain
chojni ni nganji na janha na mismo sino que jeho
ngain Dios. 10Dios coanthjandaha janha na venhe
na are mé, co Xa jinda na jai; jehe tanthjandaha
chojni que rinao nasoenxon na. Co chonda na
cainxin confianza ngain jehe que jehe Xa senda
na de ngain chojni que ningaconna na, 11 si jaha
ra tsjenguijna ni ra ixin sinchetsenhe ra fiao Dios
para ixin janha na. Co si tsje chojni sinchetsenhe
na fao Dios para ixin janha na, cai tsje chojni
sanjo gracias ngain Dios de ixin tti jian que Dios
sinchehe nganji na janha na.

Quedonda cjoiha Pablo ngain ciudad de Corinto
12]i na cosa que ansenna na thjoin tonohe, co
mé ixin janha na nona na que ]anha na ]1an tent-
taha na ngataha nontte jihi, co cai nganji jaha ra.
Dios cjoenguijna najanhana para que tenttaha na

jafa ixin jehe anto jian; jeha ixin janha na anto
nona na. 13-14 Cain carta que janha na rroanha
ra, Xonhi icha cosa jitaxin nttiha jeho tti jaha ra
nchao cjoao ra co coinxin ra. Jai te parte que jaha
ra ocoinxin ra, pero janha rinaho que tsinxin ra
jlan cain parte para que ngain nchanho are tsi
Jesucristo jaha ra nchao tsonohe ansean ra ¢hjoin
de ixin janha na, inchin janha na ¢hjoin tsonohe
ansenna na de ixin jaha ra.

15Janha chonda confianza de ixin cain jihi, mex-
inxin janha joiXaxanho saho rrogaso nganji ra
para rrogasotsjaha ra para que jaha ra ¢hjoin rro-
conoha ra ixin janha rrogasotsjaha ra yo nttiha.
16Janha joixaxanho rrogatto noyd para rrogasots-
jaha ra are janha sacjoi para regioen Macedonia,
co después are janha rrocjanxin na de nttiha rro-
gaso para rrogasotsjaha ra ina. Co jamé jaha ra
rrochonda ra oportunidad de rrocjenguijna ni ra
de ixin tti rrogondana ngain viajena para regioen
Judea. 17 Puede jaha ra Xaxaon ra que janha joint-
tachjianha medidana jian are janha joiXaxanho
rrojinttaha jihi. O puede Xaxaon ra que janha
inchin tti chojni que ndatho de ngain rroha “jan”
co de ngain ansén “nahi”. 18 Dios nohe jian que
janha na jeha jamé na. 19 Silvano, co Timoteo co
janha ndattjo ra de ixin Jesucristo tti Xenhe Dios.
Co Jesucristo jeha inchin tti chojni que ndatho
jamé; Jesucristo cainxin tiempo nchehe cain tti
jian que jehe ndatcho. 20 Co de ngain jehe toenxin
cainxin tti jian que ndacho Dios. Mexinxin are
nttocoanxinhi na Dios, ndatho na “Amén” que
rrotho jamé tsonhe, co ndactho na jafia ngain Dios

por ixin Jesucristo. 21 Co Dios, mé tti nchesoji na
conixin jaha ra para que dontte na inchin nacoa
chojni ngain Cristo, co jehe tti jointtaroa na ngat-
toxon con jehe. 22 Co jehe cjoago ixin jan na chojni
jehe ixin jehe coin Espiritu Santo ngain ansean na
comé rrocho ixin anto seguro que jehe rrochja na
anto tsje icha cosa jian cai ngain tiempo que tsi.

23Pero %a dasoha Corinto ixin rinaoha sinttasat-
taha ra porque janha anto rinaho ra co janha tsin
Dios de testigona co jehe nchao santsjena vidana
sindoaha ttijanha rrindattjo ra. 24Jeha ixin janha
na rinaho na tsetonha ra de ngain tti ditticaon
ra. Nahi. Jeha mé ixin jaha ra oditticaon ra jian
ngain Cristo. Janha na jeho rinaho na tsjenguijna
ra para que rrochaha ra icha co Xonhi joachjaon
sehe ngain ansean ra.

2

I Mexinxin janha joiXaxanho ijoasoha joasoch-
jaha ra joachjaon. 2 Ixin si janha rrochjaha ra
joachjaon jaha ra, cottimeja Xonhi ngain chojni
tti rrochananxin janha ixin jaha ra irro¢hoha ra
tsjenguijna ni ra para rrochahna ixin janha och-
jaha ra joachjaon. 3 Mexinxin janha cjinha ra
cartana icha saho para que jaha ra tsentoxinhi

ra vida ra ixin rinaoha saso sinttasattaha ra co
rrochjaha ra joachjaon. Icha jian si are janha

sasotsjaha ra janha rrochahna nganji ra. Janha
chonda seguro que are chahna janha, cain jahara
chaha ra cai. 4 Are janha cjinha ra carta mé, anto
cod joachjaon que hasta tsjanga; co conona que
ndavichjenga ansenna are janha cjinha ra carta
mé. Pero jeha cjinha ra carta mé para que jaha ra

sinttechinhi ra, jeho para que janha cjoagoha ra
que anto rinaho ra.

Quexén sitjafiehe tti chojni que joinchehe jianha
> Pero si ¢honja chojni joinchehe jianha co ji-
danjo joachjaon, chojni mé jeoha janha jichjana
joachjaon, cai cain jaha ra jichja ra nchion joach-
jaon. Janha ndatchjan que jichja ra nchion joach-
jaon para rrondathjanha icha soji nganji ra. 6 Tti
castigo que jaha ra chjehe ra chojni mé, conixin
jeho mé ichondaha ra que rrochjehe ra icha cas-
tigo. 7]Jai onchao, nchetjafiehe ra chojni mé, co
dantsjehe ra joachjaon ngain ansén ixin si nahi,
puede jehe isitticaonha Jesucristo. & Mexinxin
janha rrinttatsanha fiao ra que tjagohe ra cho-
jni mé que jaha ra jan rinao ra jehe. 9 Janha
rroanha carta mé nganji ra de ixin asunto jihi
para rroconona aco ndoa teditticaon ni ra. 10 Co
si jaha ra sinchetjafiehe ra chojni mé, cai janha
sinttatjafid jehe. Si ndoa jehe joinchehe jianha
nganjinajanha, janha jointtatjafid jehe ixin janha
anto rinaho jaha ra. Co janha jointtatjafia chojni
mé ngattoxon con Jesucristo, 11 para que Satanas
tsixinha sinttaya na, ixin jdn na chonxin na jian
queXén jehe rinao sincheyehe chojni.

Pablo veha contento ngain ciudad de Troas

12 Are janha joaso ngain ciudad de Troas para
joindattjan chojni joajné Jesucristo, are mé janha
joarichonda anto jie oportunidad para ndattjan
chojni joajna mé. 13 Pero ansenna veha contento
ixin janha vittjaha Tito. Mexinxin janha sacjoixin
de nttiha co sacjoi para regioen Macedonia.

Pablo joinchenohe chojni quexén sacha ni are
ditticaon ni ngain Jesucristo

14Perojanha chjaha gracias ngain Dios ixin cain
tiempo jehe ttjenguijna na para dacha na ngain
cosa jianha. Co de ixin janha na, Dios ndache
tsje chojni joajné Jesucristo. Co joajna mé inchin
tsjoca que toncaXajni cain lugar. 15 Ixin janha na
inchin tti tsjoca que Cristo tjaga para ixin Dios. Co
tti Xajni mé ttji para ngain tti chojni que ditticaon
co para ngain chojni que sitjan almé. 16 Para
ixin tti chojni que sitjan almé, tti ¢hjoin Xajni jihi,
anto feo Xa para ixin jehe na inchin na cosa que
ndadoen chojni. Pero para ixin tti chojni que
chonda vida naroaxin, para ixin jehe na, cosa que
thjoin Xajni jihi inchin na cosa que danjo vida
ngain na. Co si Dios tsjenguijnaha chojni, jehe na
thoha rronichja na joajna jihi. 17 Janha na jeha
rrindattjan na chojnijoajné Dios para sachaxin na
tomi. Janha na ttentoxinha na joajné Dios inchin
ncheheicha chojni. Janha na jeha jamé nttaha na.
Janha na ngattoxon con Dios ndattjan na chojni
joajna jihi ixin janha na ninchehe Xé Jesucristo co
chojni Dios que jehe rroanha.

3

Ttindacho joajné trato naroaxin

1 Are janha na ndachjan na jihi, ¢axaxaon ra
que janha na cjan na tendat¢hjan na ind ixin janha
na anto jian na? ¢O apoco rinao ra que janha na
tsjagoha ra na carta de recomendacion que ixin
andoa ditticanho na Cristo? O ¢ani rrogondana



2 CORINTIOS 3:2 vii 2 CORINTIOS 3:7

na que jaha ra rrochjana ra na carta de recomen-
dacién para sacjinha na? 2 Nahi, janha na jeha
jamé sinttaha na ixin jaha ra mismo inchin tti
cartaderecomendacion que janhanarrogondana
na, ixin cain chojni que dicon que jaha ra ocoen-
toxinhi ra vida ra, chojni mé tti rrondatho que
iXin jan jian tti janha na tenttaha na nganji ra,
co mé tti rrocho que jaha ra inchin na carta de
recomendacion para ixin janha na. 3Jaha ra tti
inchin carté Cristo que janha na cjin na ixin janha
na jointtacoanha ra palabré jehe co jai ditticaon
ra jehe. Jaha ra na carta que conchjianha conixin
ndajni, sino conixin Espiritu Santo de Dios que ji-
chon. Jaharajehana carta que vetaxin nganito na
Xo inchin tti Diez Mandamiento, sino que vetaxin
ngain ansén chojni.

4Janha na chonda na seguro de cain tti nichja
na jihi, porque chonda na confianza ngain Dios
por ixin Jesucristo. S Jeha ixin janho na chonda
na joachaxin para sinttaha na nd cosa jian. Nahi,
jeha jamé ixin cain tti nchao que janha na nttaha
na ttixin de ngain Dios. ¢Jehe chjana na joachaxin
para que janha na nichja na joajné Jesucristo,
co joajna mé tti trato naroaxin. Co jehe trato
naroaxin mé chja na vida naroaxin ixin Espiritu
Santo ji ngain ansean na. Tti saho trato que Dios
chjé Moisés, mé vaganjoha vida naroaxin ixin
trato mé jeho tjagoa na ixin anto jianha na co
tequininxin na ndasenhe na.

7 Jehe ley de trato que Dios chjé Moisés jihi
vetaxin nganito yo tabla de Xo. Co are Moiseés
vayé ley mé, joi na chixo anto soji nga con Moisés

que chojni Israel are mé ¢hoha tsjehe na nga con
jehe ixin anto jitonguixian nga con. Pero masqui
jamé, jehe chixo mé yayao ndavanga. Pero si anto
¢hjoin joi ley mé, co jeho cjoago que jiquininxin
ndasenhe ni, & mexinxin joajné Jesucristo que
ttiaoa na na Espiritu Santo anto icha ¢hjoin. 9 Si
leymé anto ¢hjoinjoicojehojoicjago que janhana
tequininxin na ndasenhe na, mexinxin joajna que
ndacho ixin iXonhi jianha teca na anto icha ¢hjoin
joajna que ley me. 10Ixin tti ley are saho anto
thjoin joi ley mé, pero jai merocoa ionhi rentte
ley mé ixin jai anto icha thjoin co icha rentte tti
joajna que danjo vida naroaxin. 11 Mexinxin si
anto ¢hjoin joi tti ley que conthjenha sé tiempo,
seguro anto icha ¢hjoin co rentte tti joajna que
Xonhi tiempo tsjexin.

12 Janha na chonda na seguro que joajna jihi
Xonhi tiempo tsjexin, mexinxin janha na ndattjan
na icha chojni conixin anto tsje confianza.
13 Janha na Xonhi tiempo nttaha na inchin
joinchehe Moisés ixin jehe vacjanotaon nga
con conixin nd manta para que chojni Israel
rroguiconha na queXén ndajoexin chixo mé
ixin chixo meé deporsin seha rroconthjenhe.
14 Pero jehe na vaquinxinha na queXén Dios
rinao tsjenguijna na. Co hasta jai chojni Israel
Xa thoha ttinxin na jihi ixin are jehe na tsjehe
na ngain tti jitaxin ley que vayé Moisés Xajeho
inchin jicayacoen joarrixaoen na tti manta que
cjoanotaon con Moisés. Co jehe manta mé tti
tanthjandaha na para ttinxin na. Co Xonhi
chojni nchao sinttjian manta mé, jeho Jesucristo.

15 Hasta ngain tiempo jai, are jehe na tsjehe na
libroe Moisés, ¥4 na manta cayacoen joarrixaoen
na para ttinxinha na. 16 Pero are nd chojni
ditticaon jehe, tti chonda cain joachaxin, are mé
manta ndadathjehe manta de ngain joarrixaoen
chojni mé. 17 Co Dios, jehe tti Espiritu Santo. Co si
Espiritu Santo que rroanha Dios ji ngain ansean
na, joarrixaoan na chonda libertad para tsinxin
na de ixin Dios. 18 Mexinxin cain jan na ixin
texanotaonha con na conixin manta, jan na te na
inchin na espejo ixin icha chojni nchao sicon de
ixin jan na ixin Dios anto jian. Co jdn na sontte na
icha coichajian inchin Cristo ixin chonda na icha
co icha joachaxin jehe. Cain jihi nchehe jehe tti
Espiritu Santo de Dios.

4

1 Mexinxin janha na Xonhi tiempo soan na
desanimado ixin Dios tti coiaconoana na, jehe
chjana na Xa jihi de rronichja na palabré jehe.
2Janha na ningacoan na cain cosa que nchehe ni
jimao, co cain cosa de joasoaxin, janha na Xonhi
chojni nttaya na ni ttentoxinha na Palabré Dios.
Sino que janha na ndathjan na jeho tti ndoa, co
jamé icha chojni nchao rrochonxin na que janha
na tjagoa na na jehe tti ndoa co cain tti nttaha
na, nttaha na ngattoxon con Dios. 3 Pero si te
chojni que ttinxinha tti jian joajna que janha na
ndathjanna, jeho ixin chojni mé ndateditjan almé
na para cainxin tiempo. 4Jehe na ditticaonha na
ngain Cristo, mexinxin inchinji chonda joachaxin
ngain na, co jehe tti jicayacoen joarrixaoen na.

Mexinxin ttinxinha na tti anto jian joajné Jesu-
cristo co jehe Jesus, mé tti joi ngataha nontte co
jehe mero Dios. 5 Are janha na ndachjan na de
ixinjoajnajihi, jehandathjan na de ixin janho na,
sino que janha na ndathjan na de ixin Jesucristo
que jehe tti chonda cain joachaxin, co nttanoha
ra ixin janha na jeho inchin ninchehe Xa nganji
ra ixin janha na rinaho na Jesucristo. 6 Are Dios
joinchechjian mundo jihi, jehe tti coetonha para
vehe xohi que joinchengasan ngain tti naxin xehe
que vehe are saho. Co jamé Dios tti joinchengasan
ngain ansean na para que de ixin joadingasan mé
Cristo nttanoa na ixin Dios anto jian.

Are chondana confianzangain Jesucristo, janna
chonda na vida naroaxin

7 Co tti jointtanoa na Cristo, mé anto rentte
inchin na tesoro ngain cuerpoa na, masqui cuer-
poa na tehe sojiha inchin chi de barro. Jamé para
que rroxago que joachaxin que ji ngain cuerpoa
na, mé joachaxin Dios co jeha joachaxian na jan
na. 8 Mexinxin masqui janha na chonda na anto
tsje problema, pero Xonhi tiempo sinttechinhi na
ixin Dios ttjenguijna na. Co masqui chonda na
joachjaon, pero xonhi tiempo rinaho na ttinttoa
na de tti ditticanho na. 9 Co masqui chojni feo
nchehe na nganji na, pero Xonhi tiempo te na
janho na ixin Dios ji nganji na. Co masqui chojni
doen na, pero nadoenxonha na na. 10 Cain lugar
tti janha na t¢hji na, Xaxanho na que puede icha
chojni nasoenxon na na ixin janha na ndattjan
na chojni tti jian joajné Jesucristo. Pero janha
na rroxaonha na ixin jamé jehe na nchao sicon

na que janha na chonda na vida naroaxin que
danjo Jesucristo. 11 Cada nchanho que janha na
Xa techon na, chonda na peligro de senhe na ixin
ndattjan na chojnijoajné Jesucristo. Pero mé tjago
ixinJesucristo jinganji na janha na cada nchanho.
12 Mexinxin janha na cainxin tiempo ji en peligro
vidana na ixin nichja na joajné Jesucristo, pero
jaha ra ovayehe ra vida naroaxin ixin janha na
ndattjo ra joajna mé.

13 Ngain tti jitaxin Palabré Dios ndatho: “Janha
vitticanho co mexinxin nichjaxin.” Jamé janha
na cai, ditticanho na, mexinxin nichjaxin na jai,
14 jxin nona na que Dios joinchexechon Jesus are
ndavenhe, cojehe Dios mé sinchexechon najanha
na para sinttechon na conixin Jesus. Co janha na
conixin cain jaha ra cai, satsjiho na ngain lugar tti
ttjen jehe. 15 Cain cosa tangui que tonna najihi, mé
jlan para ixin jaha ra ixin are icha co icha chojni
sayé tti jian de ngain Dios, jamé cai sintte icha tsje
chojni que sanjo gracias ngain Dios para que jehe
tsosayehe.

16 Mexinxin janha na Xonhi tiempo doan na
desanimado. Masqui cuerpona na ndatettjexin,
pero espirituna na icha tetosoji cada nchanho.
17 Ixin cain tti tangui que tonhe ni ngain vida
jihi, seha tonthjenhe, toin datto co jamé tonhe
ni para que Dios rrochjé ni na vida que Xonhi
tiempo tsjexin co vida mé anto icha jian que ina
vida. 18 Janha na tsjianha na cuidado de ngain
cosa que nchao dicon ni; sino que janha na tsjinha
na cuidado de ngain cosa que ¢hoha dicon ni ixin
cain cosa que nchao dicon ni, mé toin ndattjexin,

pero cain cosa que thoha dicon ni, mé Xonhi
tiempo tsjexin.

S

1Jannanoana que are ndasenhe na, cuerpoa na
ndarroxantte ixin cuerpoa na inchin na nchia que
tonthjenha sé. Pero Dios rochja na ina cuerpoa
na que jehe jittenchjianha ngajni para ixin jan na,
co cuerpo meé Xonhi tiempo tsjexin. Co cuerpo
mé inchin nd nchia que conchjianxinha de ra
chojni. 2Jan ndoa jaxon que %a techon na ngain
cuerpo tehe, techin na ixin orinao na rrochonda
na tti cuerpo de ngajni, 3ixin cuerpo mé sonttenga
na inchin lonttoa na para que tsottolochoha na.
4Jaxon que Xa techon na ngain cuerpoa na tehe
que inchin né nchia ngataha nontte nttihi, jdn na
tonoa na feo co donttechin na. Pero jeha ixin jan
na orinao na sathjexin na de ngain cuerpoa na
tehe. Tti jan na rinao na na que orrochonda na tti
cuerpo de ngajni para que isenha na. > Co Dios tti
ndacho ixin jafia tsoan na. Co jehe chja na Espiritu
Santo jai para na segurida que jehe rrochja na
anto tsje icha cosa jian.

6 Mexinxin janha na cainxin tiempo chonda na

confianza co xaonha na de ndasenhe na. Nona
na que jaxon que Xa techon na ngam cuerpona

na tehe janha na Xa teha na ngajni tti ji Jesu-
cristo. 7 Pero masqui jamé, janha na sinttaha na
sigue ngain Xa que chjana na Dios ixin chonda
na confianza ngain, co jeha ixin nchao dicon na
jaxon tti rrochjana na Dios. 8 Pero Xaonha na

de ndasenhe na ixin icha rinaho na ndasenhe na
para sathjexin na de ngain cuerpo que chonda

na jai para nchao sasiguintte na ngain Jesucristo.
9 Mexinxin cain tiempo rinaho na nttaha na jeho
tti ncheXoxinhi Jesus, sea que te na ngain cuer-
pona na jai o masqui are sintte na ngajni. 10 Ixin
cainxin na chonda na que tsonchienhe na ngat-
toxon con Jesucristo para que cada na sayé na
inchin jiquininxin si jointtoho na jian o si joint-
toho na jianha cain tti jan na tenttoho na jai que
Xa techon na ngataha nontte nttihi.

Quexén sintte chojni de acuerdo

11 Ixin janha na nona na que Jesucristo
sinchejuzguehe cain chojni, mexinxin ttingaria
na ndattjan na chojni que sittoexin na sitticaon na
tti jehe coetonha. Pero Dios onohe queXén janha
na tonona na ngain ansenna na, co janha rinaho
que jaha ra tsonoha ra jamé cai de ixin janha na.
12 JTanha na tecjanha na tenichja na jian de ixin
janho na, sino que janha na techjaha najaharana
oportunidad de thjoin tsonoha ra nganji na para
que nchao rrochonxin ra quehe rrondache ra tti
chojni que anto orgulloso de ixin tti nchehe na en
lugar de tti ji ngain ansén. 13 Ji nttiha are chojni
ndacho na ixin janha na ndadixenga na are ttinhi
na nichja na de ixin Dios, pero Dios jamé rinao
que janha na sinttaha na. Co are jehe na ndacho
na que ixin janha na jian te joarrixaonna na,
mé jian para ixin jaha ra. 14Jesucristo jehe anto
rinao na cainxin na, mexinxin janha na chonda
na que ndattjan na chojni de ixin jehe. Co janha
na chonda na seguro de que Jesucristo ndavenhe
para que cjoenga hna tti jianha que joinchehe
cainxin chojni, co mexinxin cainxin tti jlanha que

gontteca na, jai itecaha na. 15 Cristo ndavenhe
para cjoenga hna tti jlanha que joinchehe cainxin
chojni para que jai chojni que Xa techon isincheha
na inchin rinao na jeho na, sino que sinchehe na
inchin rinao Cristo ixin jehe ndavenhe co xechon
para jittjenguijna cain jehe na. 16 Tti chojni que
ditticaonha Jesucristo xaxaon na ixin icha chojni
¢hjoin vidé chonda si jehe importante o si jehe
chonda tsje tomi. Janha na iXaxaonha na jamé.
Ndoa vehe na tiempo que janha na cai vaxaxanho
na de ixin Cristo inchin Xaxaon chojni nttihi
ngataha nontte, pero jai janha na iXaxaonha na
jamé de ixin jehe. 17 Jamé are na chojni ditticaon
Jesucristo, chojni mé ond chojni naroaxin ixin
cain cosa jianha que jehe vanchehe incheha; jai
cain cosa que jehe nchehe onaroaxin cainxin.

18 Cain jihi nchehe Dios. De ixin Jesucristo
Dios joinchehe para que jan na sontte na chojni
jlan ngattoxon con jehe, co cai coetonna na que
rrondattjan na icha chojni de ixin Cristo para
que jehe na cai sintte na chojni jian ngattoxon
con Dios. 19 Rrotho que de ixin Jesucristo Dios
joanjo oportunidad ngain chojni ngoixin mundo
de que sintte na chojni jian ngattoxon con jehe.
Dios ndajoinchetjafiehe cain tti jianha que jehe na
joinchehe na. Co jihi tti joajna que jehe coetonna
na para rrondattjan na icha chojni. 20 Mexinxin
janha na tti joiquinha na joajné Jesucristo nganji
ra. Dios jinchegonda na janha na para que de
janha na jehe jinichja nganji ra. Mexinxin de
ixin nombré Jesucristo, janha na nttatsanha fiao
ra que ditticaon ra jehe para que jaha ra sintte
ra chojni jian ngattoxon con Dios. 21 Jesucristo

ni nd cosa jianha joincheha; pero por ixin jdn na
Diosrroanha jehe ngataha nontte parajoiguenxin
nttihi vetan tangui inchin chojni que nchehe tsje
cosa jianha, para que jan na are odotticaon na
Cristo, Dios ndatho ixin jan na jian na inchin jehe
jlanxin.

6

1 Mexinxin ixin janha na compafieroa ra de
ngain Xé Dios, nttatsanha fiao ra que nchegonda
ra cain tti jian que Dios danjo nganji ra. 2Ixin jehe
dindatho ngain tti libro que jitaxin Palabré jehe:
Ngain nd tiempo que jian para ixin jaha ra, janha

coian tti jaha ra tedanchia ra;
janha tsjenguijna jaha ra ngain tti tiempo que
janha sanjo ina vida naroaxin ngain chojni
que ditticaon na.
Co jai jehe mero tti tiempo jian para ixin jaha ra
co jai jehe mero tti tiempo que Dios danjo vida
naroaxin.

3 Janha na rinaoha na sinttaha na ni nd cosa
que chojni ndatho ixin jianha, para que Xonhi
chojni rronichja jianha de ixin Xa que janha na
tenttaha na. 4 Sino que janha na rinaho na sint-
taha na joxon jian para que cain chojni sicon na
que janha na ndoa ninchehe %é Dios ixin janha
na anto chonda na paciencia are anto detan na
tangui co are chondaha na tti dondana na co are
icha chojni feo nchehe na nganji na, 5 ixin goen
na na co coiaxinna na na. Co cai chonda na
paciencia are chojni ningaconna na co vacoyaotte
na na. Co janha na anto soji jointtaha na Xa
co vehe ttie que ni vaguintte¢hinha na co vehe

tiempo que vaguenhe na jintta. ¢ Cain mé ttixinna
na para que chojni dicon na que janha na ndoa
ninchehe Xa na de Dios. Mexinxin janha na jian
chojni na ngain vidana na, chonxin na tti ndoa,
chonda na paciencia, nttaha na jian ngain chojni,
co Espiritu Santo ji nganji na, co janha na jan ndoa
rinaho na cain chojni, 7 ndathjan na tti joajna
ndoa que joixin de ngain Dios co joachaxin Dios
ji nganji na. Co janha na nttagonda na cosa jian
que chjana na Dios, mé inchin nd morona para
ttetoquianxin na tti jianha, co cosa jian mé cai
inchin na escudo que janha na ¢hjinha na para
cayacoanxin na tti jianha. 8 Ji rato que chojni
nchesayana na co jirato que chojni feo nichja na
nganji na. Jirato que chojni nichja jian de ixin
janhana, co jirato que jehe na nichjana jianhade
ixin janha na. Ji nchanho chojni ndatho na que
ixin janha na jeha chojni que nichja tti ndoa, co
jinchanho ndatho na que ixin janha na tti chojni
que nichja na tti ndoa. °Ji nchanho nchehe na
nganji na inchin chojni que jehe na chonxinha
na, co ji nchanho nchehe na nganji na inchin
chojni que jehe na anto jian chonxin na. Co ji
nchanho que janha na anto tangui tonna na que
hasta merocoa nasenxon na, pero masqui jame
janha na Xa techon na. Janha na tangui conna na
ngain chojni pero nadoenxinhao na na. 19 Masqui
jirato que janha na dinttechinhi na, pero cainxin
nchanho janha na chahna na ngain %é Jesucristo.
Comasquijanhanaxonhitomichondana, pero tti
joajna que janha na ndattjan naicha chojni, mé tti
icha rentte para ngain almé na. Co masqui Xonhi
cosa anto rentte chonda na nttihi ngataha nontte,

pero janha na chonda na tti icha rentte que joixin
de ngain Dios.

1Tahara de ngain ciudad de Corinto, ndattjo ra
cainxin tti janha na tonona na, ixin janha na anto
rinaho na cainxin jaha ra. 12Janha na iXonhi cosa
jichjian ngain ansenna na que rrondattjo ra; jaha
ra tti Xa techonda ra tsje tti rrondachjenji ni ra.
13 Janha rrinttatsanha fiao ra inchin nd ndodaha
que nchetsenhe ndo fiao xenhe ndo, rinao ni ra
conixin ansean ra inchin janha rinaho jaha ra.

Jan na tti ningoe Dios que jichon

14 Chondaha ra confianza ngain chojni que dit-
ticaonha Jesucristo, ni nchechjianha ra n¢hichiha
ra o xixiha ra chojni mé ixin si jaha ra tsato
ra chojni mé, jaha ra tsonha ra inchin na yunta
que dinttjianha ningue nataonxin. Ixin cosa jian
thoha sehe ngain cosa jianha. Co joadingasan
thoha sehe compafieroe tti naxin xehe. 15Ixin Sa-
tanas ¢hoha sinchehe inchin rinao Cristo, ni Cristo

¢hoha sinchehe inchin rinao Satands. Co cai na
chojni que ditticaon Cristo ¢hoha sinchehe inchin

rinao na chojni que ditticaonha Cristo. 16 Cai,

ningoe Dios conixin idolo teha de acuerdo. Co jaha

ra mero tti ningoe Dios que jichon, inchin ndac¢ho

Dios:

Janha sarihi ngaxinhi ansén na co tti sacji na,
nttiha sacjinha na;

janha tti sarihi Dios de jehe na,

co jehe na nisoan chojnina.

17Mexinxin cai ndacho Dios: .

Dathjeyexin ra de ngayehe jehe na, co dathjenda
ra;

dintteha ra compafieroe jehe chojni jianha.

Para que janha nchao sayaha jaha ra

18 co janha sarihi nd Ndodaha para ixin jaha ra,
co jaha ra soan ra xanhna,

jafia ¢ho Dios que chonda cainxin joachaxin.

7

1 Jana hermanos, cain ya tti ndatho Dios
sinchehe nganji na. Mexinxin jdn na cain
tiempo tsjiho na cuidado de sonttoha na cosa que
nchejianha cuerpoe ni co tti nchejianha espiritue
ni. Co ixin jdn na Xaon na ngain Dios, mexinxin
jan na sonttoho na joxon jian para que sontte na
chojni jian para ixin jehe.

Quexén coentoxinhi chojni Corinto vidé na

2 Nttatsanha na fiao ra, rinao ni ra de ngain
ansean ra ixin janha na xonhi cosa jianha joint-
taha na nganji ra ni na ra, ni jointtagachoeha
na ni nd jaha ra, co ni jointtayaha ra ni na ra.
3Janha rrindathjan cain jihi pero jeha para rrint-
tasattaha ra ixin janha ondattjo ra que janha anto
rinaho cain jaha ra de ngain ansenna para que
masqui ndasenhe na o Xa sonttechon na pero
sontte na inchin nacoa chojni ngattoxon con Dios.
4Janha anto chonda confianza nganji ra, co anto
chahna nganji ra. Masqui tsje cosa tangui tonna
na pero are janha Xaxanho jaha ra, janha anto

chahna co Xaonha na ngain tti tangui que tonna
na.
> Desde que joaso na ngain regioen Macedonia,

janha na vintteha na contento ixin anto tsje cosa
tangui conna na co tsje chojni coetoquinha na,
co anto cod na joachjaon de ixin queXén sinttaha
na sigue Xa que janha na chonda na. ¢ Pero Dios

tti ncheanima cain chojni que techin, jehe meé tti
joincheanimd janha na are joiji Tito nganji na.
7Co jeoha ixin Tito joiji nganji na, cai ixin jaha ra
anto dincheanima ra jehe. Co jehe ndachjenji na
que jaha ra anto rinao ra sicon ni ra janha na, co
coequinna na ixin jaha ra anto techinhi ra de ixin
tti jaha ra vitticaonha ni ra janha na, co cai ixin
jaha ra anto rinao ra tsjenguijna ni ra janha. Are
janha coian cain jihi, janha anto icha chahna.

8 Masqui vinttechinhira are tsjehe ra tti cartana
que janha orroanha ra, janha taha joachjaon de
ixin tti janha cjin na ngain carta mé. Ndoa, janha
cod joachjaon are saho de ixin tti ndattjo ra ngain
carta mé, 9 pero jai janha chahna. Pero jeha
chahna ixin jaha ra vinttechinhi ra, sino que de
ixin tti jaha ra vinttechinhi ra, mé tti coentoxinhi
vida ra. Jaha ra coixinha ra ngain joachjaon mé
inchin joinao Dios, mexinxin tti janha na cjin na
nganji ra jehe jian co nahi jianha. 10Ixin are
Dios nchehe na cosa para que jan na donttechin
na, jehe jamé nchehe nganji na para que jan na
ttentoxinhi na vida na, co mé rrotho tsjengui-
jna na para que jan na rrochonda na ina vida
naroaxin, mexinxin jan na chondaha na que tsa
na joachjaon are donttechin na. Pero tti dint-
techinxin tti chojni que ditticaonha Cristo, mé tti
sadicao na ngain infierno. 11 Jaha ra coixinha ra
are vinttechinhira comé joinchehe ra inchin Dios
rinao, cojaicainméjianparaixinjahara. Jehe me
tti jointtaXaxaon ra jian de ixin quehe ndattjo ra
ngain cartana, co jehe mé tti jointtaXaxaon ra que
jaharajanvaguittoaxinraparavehe chojnijianha
ngayaha ra. Co jehe mé tti jointtaXaxaon ra para

cofiao ra ngain tti joinchehe jianha ngayaha ra, co
cal para Xaon ra que ixin Dios rrojinttacastiga ra.
Cottimeja anto joinao ra sicon nira janha. Co jehe
tti vinttechinhi ra, mé tti jointtaXaxaon ra para
joinchecastiga ra tti chojni que joinchehe jianha
mé. Co ngain cain jihi jaha ra cjoago ra que jaha
ra Xonhi culpa chonda ra de ngain cosa jianha
mé. 12 Mexinxin are janha cjinha ra saho carta,
jehaixin janha anto Xaxanho de ixin tti chojni que
joinchehe jianha ni de ngain tti chojni que conhe
jilanha mé. Janha Xaxanho cjin na carta mé para
quejaharaconoharangattoxon con Dios que jaha
ra ndoa anto rinao ra tsjenguijna ni ra janha na.

13Mexinxin janha na anto ¢hjoin conohe ansenna
na.

Co icha chahna na are janha na vicon na que
Tito jehe anto jiché ixin jaha ra dicjenguijna ra
para que jehe conohe thjoin ngain ansén. 14Janha
vittona jian de ixin tti ndattjan Tito icha saho que
jehe joijinganjira. Janha ndattjan jehe ixin janha
anto chahna de ixin jaha ra. Co inchin cain tti
janha na ndattjo ra cjoi ndoa, jamé cjoi ndoa cain
tti ndattjan na Tito, que ixin janha na anto chahna
na de ixin jaha ra. 15 Co Tito jehe icha rinao jaha
ra are jehe Xaxaon que cain jaha ra joinchehe ra
tti jehe coetonha ra, co ixin jaha ra vayehe ra jehe
conixin respeto. 16 Co janha chahna ixin chonda
cain confianza nganji ra.

8

Pablo rinao que chojni Corinto tsjenguijna na
chojni noa que ditticaon Jesucristo

1Hermanos, jai rrondattjo ra que Dios joinchen-
chaon cain chojni que ditticaon Jesucristo de
ngain cain nihngo que te ngain regioen Macedo-
nia. 2 Masqui anto tsje cosa tangui conhe na para
que Dios vicon aco ndoa ditticaon na Jesucristo,
jehe na ché na. Co masqui jehe na anto noa na,
pero jehe na vintteganjo na tsje tomiinchin chojni
rico. 3Janha nd testigo na de ixin mé, ixin vicon
na ndoa joanjo na tsje tomi co hasta icha que tti
nchao rroganjo na. 4]Jehe na anto joinchetsena
na na faho na ixin rroganjo na joachaxin para
que jehe na Xa rrocjenguijna na chojni noa que
ditticaon Jesucristo. 5 Jehe na joinchehe na icha
que tti janha na joiXxaxanho na ixin saho jehe na
mismo Xanjo na nga ra Jesus para joinchehe na
inchinrinao jehe. Cottimeja jehe na Xanjo na para
vitticaon na tti ndattjan na na. Jameé joinchehe na
inchin rinao Dios. 6 Mexinxin janha na jointtatsan
na fao Tito que jehe jian sinchejexin tti Xa que
jehe coexinhi ngayaha ra de joatsetaonhe tti tomi
que jaha ra joanjo ra, para ixin tti chojni noa
que ditticaon Jesucristo. 7 Jaha ra nchehe ra jian
cainxin cosa; jaha ra anto jian ditticaon ra Cristo,
jaha ra anto nchao nchecoenhe ra icha chojni
Palabré Dios, anto jian ttinxin ra de ixin Dios, anto
rinao ra Jesucristo, co anto rinao ni ra janha na.
Mexinxin jahara cainchao sincheheraxajihijian
de tsjenguijna ra icha chojni noa conixin tomi.

8 Janha rrindattjo ra jihi, pero jeha rrittetonha
ra que sinchehe ra afuerza, jeho ixin rinaho que
jahararrochonxinra quexén Xaxaon chojningain
Macedonia ixin jehe na rinao na tsjenguijna na
icha chojni. Mexinxin janha rrindattjo jaha ra cai

para siconxin ni aco ndoa rinao ra tsjenguijna ra
icha chojni cai. ?Jaha ra ochonxin ra tti jian que
joinchehe Jesucristo, tti chonda cain joachaxin
para ixin janna. Jehe anto rico de ngain joachaxin
que jehe chonda, pero ixin jehe anto rinao na jan
na, mexinxin jehe joinchegondaha joachaxin mé,
inchin jehe rrocji anto noa de joachaxin. Mex-
inxin vittoexin jehe ndavenxin nganito cruz para
que jan na nchao rrochonda na cain tti jian que
ttixin de ngain Dios.

10Janha rinaho jian para ixin jaha ra, mexinxin
janha rrondattjo ra tti janha X%axanho de ixin
cosa jihi. Jaha ra tti saho grupo que coexinhi ra
joatsetaonhe cho ra tomi ngain nano vatto. Jaha
ra joinchehe ra jamé pero jeha ixin coetonha ra
ina chojni, sino que ixin jaha ra jan joinao ra
joinchehe ra jamé. 11 Co jai janha rinaho que
nchehe ra sigue jafid, inchin ¢hjoin coexinhi ra,
jamé hasta tsjexin para tsjenguijna ra chojni mé
conixin tti jaha ra nchao sanjo ra. 12 Ixin si na
chojni ndoa rinao sanjo, Dios jan sayé; Dios ¢thoha
sanchia icha tsje de tti jehe ni chonda ni.

13Rinaho que jaha ra tsjenguijna ra chojni noa,
pero jeha sanjo ra cain tti jaha ra chonda ra. 14 Tti
janha rinaho que cain ra rrochonda ra nataonxin.
Jai jaha ra tsjenguijna ra jehe na ixin jehe na
chondaha na co jaha ra chonda ra. Co después
jehe na nchao tsjenguijna ra na jaha ra ixin puede
jehenaorrochondanacojaharairrochondahara.
Co jafia cain ra rrochonda ra nataonxin. 15 Inchin
jitaxin ngain Palabré Dios: “Tti vechonda anto
tsje, Xonhi xehe; co tti tsjeha vechonda %onhi

vitjafiehe.”

Tito co nicompafieroe

16 Pero janha chjaha gracias ngain Dios ixin jehe
joinchexaxaon Tito para tsjenguijna ra Xajeho
inchin janha %axanho tsjenguijna ra. 17 Ixin jehe
vittoexin tti janha coetoan que jehe siji sitsjahara,
co jaijehe tti anto rinao para siji sitsjaha ra.

18 Jai siji Tito conixin ind nihermanoa na que
janha na rrorroanha na. Nihermano mé anto jian
ditticaon ngain Jesucristo, co chojni que ditticaon
Jesucristo nichja na jian de ixin jehe ixin jehe
jlan nichja ngain na tti joajna que danjo ina vida
naroaxin. 19 Co jeoha de ixin cayoi cosa mé, sino
que chojni que ditticaon Jesucristo coinchiehe na
jehe para tsjinha na de comparfiero ngain viajena
na para tsjinha na tti tomi que janha na joatse-
taoan na para tsjenguijnanxin na chojni noa. Co
jihi sinttaha na para tsosayehe Jesucristo co para
que tsjago na que jaha ra anto rinao ra chojni.
20 Jafid sinttaha na ixin rinaoha na que chojni
rronichja na feo de ixin janha na de ixin tti tomi
que janha na tedatsetaoan na jai. 2! Janha na
tenttaha na jihi pero inchin jiquininxin, co jeoha
de ngattoxon con Dios, sino que cai de ngattoxon
con chojni.

22 Co ngain cayoixin jehe na janha na rror-
roanha na ina nihermano. Co janha na vicon
na tsje nttiha que jan ndoa jehe anto rinao Jesu-
cristo, hasta jai jehe chonda anto tsje confianza
nganji ra. 23 Jaha ra %o ditticaon ra Jesucristo
ngain Corinto, si ¢honja chojni sanchianguiha ra
de quensen jehe Tito, jaha ra ndache ra na que mé



2 CORINTIOS 8:24 XXiv 2 CORINTIOS 9:3

Xicompafierona janha, que janha co jehe tenttaha
na Xajeho Xa para tettjenguijna na jaha ra. O
si sanchianguiha ra na de ixXin quensen tti yd
compafieroe Tito, jaha ra ndache ra na que chojni
que ditticaon Jesucristo nttihi rroanha na cayoi
nihermano mé ixin cayoi jehe na nchesayehe na
Jesucristo. 24 Mexinxin, para que icha chojni que
ditticaon Jesucristo rrochonxin na de ixin quehe
chojni jaha ra, jaha ra rinao ra canio chojni mé.
Jamé para que icha chojni que ditticaon Jesucristo
tsonohe na que janha na chonda na razén para
chonda na confianza nganji ra.

9

Tti tomi que joatsetaonhe na para tsjenguij-
nanxin na chojni noa
1 Janha ichondaha que rrondattjo ra de ixin
tti tomi que tedatsetaonhe cho ra para tsjengui-
jnanxin ra chojni noa que ditticaon Jesucristo,
2 ixin janha ochonxin que jaha ra anto rinao ra
sinchehe ra jamé. Janha chahna cainxin nttiha
que janha ndat¢hjan ngain cain chojni que te ngain
regioen Macedonia de ixin jaha ra Xo te ra ngain
regioen Acaya. Ixin jaha ra anto rinao ra para tet-
tjenguijna ra chojni noa desde ngain nano vatto.
Co conohe chojni que ditticaon Jesucristo ngain
regioen Macedonia ixin jaha ra jafia tettjenguijna
ra chojni, mexinxin cai merocoa cain jehe na goan
na animado de tettjenguijna na chojni noa. 3 Pero
masqui jamé, janha rrirroanha ra nihermano
tehe para que siconhe ndoa tti janha ndathjan
de ixin jaha ra de ngain asunto jihi. Rroc¢ho que

ndoa jahara ochonda ra tti tomi que joatsetaonhe
cho ra inchin janha ndachjan, 4 ixin nchaoha si
¢honja chojni de Macedonia sasoquinha janha co
jehe sicon ixin jaha ra Xa digatsetaoenha cho ra
tomi. Cojaméjanhana anto tsosoahnana después
de que janha na anto chonda na confianza nganji
ra ixin jaha ra ochonda ra tomi mé. Co si jamé
tsonhe, seguro que jaha ra icha tsosoaha ra que
janha na. 5 Mexinxin janha Xaxanho que icha jian
janha saho rrorroanha ra nihermano tehe para
que jehe na siji na sitsjaha ra na saho. Co jehe
na tsjenguijna ra na para satsetaonhe ra tomi mé
para que jaicoa sinchexette ra tti tomi que jaha ra
ondatho ra are icha saho. Co jamé tti tomi que
jaha ra sanjo ra osehe listo. Jamé jaha ra tsjago ra
que anto rinao ra para sanjo ra tomi mé, co jeha
ixin janha na tenttapurado ra ixin sanjo ra tomi
me.

6 xaxaon jaha ra palabra tehe: Tti tsjeha ttenga,
cai tsjeha cosecha tsin; co tti ttenga tsje, cai tsje
cosecha datsin. 7 Cada ra danjo ra inchin tti
oXaxaon ra de ngain ansean ra ixin Xonhi Xé si
jaha ra sanjo ra co hasta tenttaniha ra. O ni
jeha afuerza para sanjo ra, ixin tti chojni que
danjo co ncheniha, Dios rinao chojni mé. & Dios
nchao rrochja ra cainxin tti jian que ttixin ngain
jehe para que jamé cainxin tiempo rrochonda ra
cain cosa que icha donda de ngain vida ra, co
rrochonda ra para que sinchexin ra cain cosa jian.
9Ngain tti jitaxin Palabré ndatho janhi:

Dios joanjo anto tsje ngain chojninoa,
co tti jlan que jehe joinchehe, mé sittohe para
cainxin tiempo.

10 Dios danjo semilla para que dinga ngataon jn-
gui, co Dios chja na tti jontte na. Co jehe tsjengui-
jnara para sinchehe ra jian co jehe sinchenchaon
ttijian mé para que jaha ra nchao sincheheraicha
tsje jian. 11 Jamé jaha ra rrochonda ra tsje cosa
para que jaha ra nchao sanjo ra tsje. Co chojni
nttiha que ditticaon Jesucristo sanjo na gracias
ngain Dios de ixin tti tomi tsjinha na janha na
que jaha ra rrorroanha ra. 12Ixin are janha na
rrochjaha na chojni que ditticaon Jesucristo tomi
jihi, jeoha rrochjaha na na tti jehe na rrogondehe
na, sino que cai sinttaha na para que jehe na anto
sanjo na gracias ngain Dios. 13 Jehe na sinch-
esayehe na Dios ixin tti tomi que jaha ra tsjen-
guijnanxin ra na jihi rroXaxaonxin jehe na que
jaha ra anto ditticaon ra tti jian joajné Jesucristo.
Cai jehe na sinchesayehe na Dios de ixin tti tsje
tomi que jaha ra sanjo ra para ixin jehe na co
paraixinicha chojnique ditticaon Jesucristo. 14Co
jehe na sinchetsenhe na fiao Dios para ixin jaha
ra, co jehe na icha sinao na jaha ra ixin Dios anto
jlan joinchehe ngain jehe na pero de ixin jaha
ra. 15 jjanha chjaha gracias ngain Dios ixin jehe
rroanha Xenhe nttihi, comé anto jian paraixin jan
na que hasta ni ¢hoha rronda¢ho na quexén jehe
mé anto jian!

10

Tti joachaxin que chonda Pablo de represen-
tanté Jesucristo

1Tanha Pablo na, rrinttatsanha fiao jaha ra jian

inchin Jesucristo rrojinttatsanha fiao ra. Canxion

jaha ra ndatho ra que are janha rrihi nganji ra
sojiha palabrana, pero ngain cartana que janha
rroanha ra canxion ra ndacho ra que ixin anto
soji palabrana. 2 Mexinxin are janha sasotsjaha
ra, rrinttatsanha fiao ra que xonhirandachjenjini
raixinjanharrinttahainchin tenchehe chojni que
ditticaonha Jesucristo, ixin janha rrocjan na sint-
tasattaha ra soji ¢honja ra Xo rrondatho ra jamé.
3 Jan ndoa que janha na chojni na, pero janha
na ixonhi tiempo nttalucha na inchin nchelucha
tti chojni que ditticaonha Jesucristo. 4 Ixin tti
janhana tjayaxin najeha inchin tti tjayaxin chojni
nttihi ngataha nontte, ixin janha na nttagonda
na joachaxin Dios para nttaxanttexin na cain
joachaxin espiritu jianha que te ngain mundo jihi.
5 Jamé nttaxantte na cain tti jianha que nichja
chojni de ixin Dios, co cain icha cosa jianha que
cayacoen chojni para sitticaon na Dios. Co danjo
nangain Cristo cain tti Xaxanho na para que Cristo
tsetonha ngain cainxin tti janha na Xaxanho na.
6 Co are ocainxin jaha ra de ngain Corinto osit-
ticaon ra jian, cottimeja si te chojni ngayaha ra
que Xa rinaoha na sitticaon na, janha na seguro
sinttacastiga na chojni mé conixin joachaxin Dios.

7Jaha ra jeho Xaxaon ra tti dicon ra de ngain
chojni, co xaxaonha ra de quehe ji ngain ansén
chojni mé. Si ¢thonja ra Xaxaon ra que seguro
ditticaon ra Jesucristo, chonda ra que Xaxaon ra
que janha na cai seguro ditticanho na Jesucristo.
8 Masqui janha nichja icha tsje de tti jiquininxin
rronichja de ixin joachaxin que chonda na, pero
janha chondaha que tsosoahna ixin Jesucristo ch-
jananajoachaxin jihi para que janha na sinttasoji



2 CORINTIOS 10:9 XxXviii 2 CORINTIOS 10:15

najaharadengain tti ditticaon ra co jeha para que
janha na sinttaxantte na tti jaha ra ditticaon ra.
9 Janha rinaoha que ¢honja ra rroXaxaon ra que
janha jeho rinaho sinttaxXaon ra de ixin tti ndattjo
ra ngain cartana. 10 Ttoha de jaha ra ndatho
ra que ixin janha atto soji palabrana ngain car-
tana, pero are janha dasotsjaha ra co nichja janha
mismo nganji ra, jaha ra ndatho ra que janha
inchin tti chojni que Xonhi nohe co Xonhi %é tti
janha ndatchjan. 11 Pero tti chojni que ndatho cain
jihichonda que rroxaxaon cai que inchin janhana
nichja na ngain cartana na, jamé sinttaha na cai
are janha na saso na para sasotsjaha ra.

12 Tanha na Xonhi tiempo nttaha na inchin
nchehe tti chojni que nichja jian de ixin jeho.
Chojni mé Xonhi Xé tti nchehe na ngattoxon con
Dios ixin en lugar de sinchehe na inchin rinao
Dios, jehenanchehe nainchinncheheicha chojni,
cottimeja jehe na ndacho na ixin jehe na jian na
jeho ixin nchehe na inchin nchehe icha chojni.
13Janhanarinaohana que chojnirrochondanana
anto tsje respeto que jjiquininxinha na. Dios nohe
quehe Xa tenttaha na janha na, co jehe tti chjana
na joachaxin para que janha na joaso na Corinto
para joasondattjo ra jaha ra tti jian joajné Jesu-
cristo. 14Janha na tti saho chojni que joasondattjo
ra tti jian joajné Jesucristo. Mexinxin janha na
jeha ojé Xa tenttaha na; janha na tenttaha na tti Xa
que vitonna na. 15 Tti Xa que ind chojni jinchehe
ngayaha ra o ngayé icha chojni de ixin Jesucristo,
janha na ndathjanha na que Xa mé janha na
jointtaha na. Janha na jeho rinaho na que jaha
ra sitticaon ra icha co icha de ixin Jesucristo, co

jamé janha na icha nchao sinttacoanha ra de ixin
Jesucristo, pero cain tiempo janha na rrondattjo
ra jeho inchin coetonna na Dios. 16 Cottimeja
janha na nchao satsji na ngain icha tsje parte que
te icha cjin de Corinto para rrondattjan na chojni
nttiha tti jian joajné Jesucristo. Pero janha na
tsji na jeho ngain tti rajna que Xa Xonhi chojni
tenchehe Xa de ixin Jesucristo, para que Xonhi
chojni rrondatho que ixin Xa que odinchehe ina
chojni, mé sittonanxin na jian janha na.

17Jamé si thonja chojnirinao tsonohe orgulloso,
tonohe orgulloso pero de ngain Dios. 18 Ixin tti
chojni que nichja jian de ixin jeho mismo, chojni
mé dathjeha jian ngattoxon con Dios, sino que tti
chojni que Jesucristo nichja ixin jan jian.

11

Pablo nichja de ixin chojni que ndacho ixin jehe
narepresentanté na Jesucristo, pero ndoaha
1 Rinaho que jaha ra tsixinha ra are janha
ndachjan nchion cosa de ixin tti jian de janho
mismo. Puede Xonhi Xé que janha ndathjan
jamé, pero nttatsanha fiao ra ttixinha ra rrondat-
tjo ra tti janha tonona ngain ansenna. 2 Ixin
janha anto chjio na de ixin jaha ra, Xajeho inchin
Dios anto chjio de ixin jaha ra. Ixin janha on-
dachjan que sanjo jaha ra ngain Jesucristo joxon
jlan ra co sinao ra jeho jehe, inchin na xann¢hi
que ttenchjinha cuerpoe para hasta ngain xixihi
xan que secao xan. 3 Pero janha Xaon na que
puede thonja chojni jianha tsi nganji ra para sint-
tayaha ra sinchehe ra 0jé co ndarrotjafiaha ra de

ixin Jesucristo, inchin joinchehe Eva are conché
joincheyehe va jehe conixin palabra ¢hjoin are
jehe ngain huerta de Edén. 4Ixin jaha ra anto daca
ditticaonxin ra tti chojni que diji dindattjo ra anto
0jé de ixin Jesucristo co jeha inchin tti janha na
ndattjo ra. Co de ngain ansean ra anto rinao ra
dayehe ra o0jé espiritu que Espiritu Santo que jaha
ra ovayehe ra, co anto daca ditticaonxin ra ojé
joajna que tti jian joajné Jesucristo que janha na
ondattjo ra. 5 Pero janha Xaxanho que tti chojni
que tenttayaha ra chondaha icha tsje joachaxin
que janha ngattoxon con Dios. ¢ Masqui jaha ra
Xaxaon ra que tti forma que janha nichja anto
Xaja, pero janha nona jian ngain Palabré Dios. Co
jihi cjoago janha na nganjira de ngain tti janha na
jointtaha na cain tiempo.

7 ¢Oni Xaxaon ra que janha jointtaha jianha are
joasondattjo ra tti jian joajné Jesucristo co Xonhi
cobro jointtaha ra? Janha jamé jointtaha para
joarihi icha importanteha ngattoxon con jaha ra
para que jaha ra ditticaon ra Jesucristo co jamé
te ra icha importante ngattoxon con Dios. & Janha
joanchia icha chojni que ditticaon Jesucristo tomi
o jan vittoexin na chjana na, co tomi mé gondana
are janha joansondattjo ra de ixin Cristo. ° Co
are janha joarihi nganji ra co are ndavacjena
tomi co vaguenhe na jintta, janha %onhi tiempo
ndattjo ni na jaha ra que rrochjana ra tomi o ni
ttirrojine. Canxion chojni que ditticaon Jesucristo
ngain nonttehe Macedonia joi na nganji na co
nimé ni chjana na tomi para gondana. Co jameé
janha cjoinha cuidado de Xonhi molestia chjaha
jaha ra. Co jamé Xa sinttaha para que Xonhi

tiempo rrochjaha ra molestia. 10 Inchin jaxon
janha chonda seguro que ndoa chonxin tti ndoa
de ixin Jesucristo, jamé nona que Xonhi chojni
de ngoixin regioen Acaya santsjena tti ¢hjoin que
tonohe ansenna ixin Xonhi tomia ra daya janha.
11Janha ndachjan jafid nganji ra, pero Xaxaonha
ra que ixin janha rinaoha ra; Dios nohe que janha
anto rinaho jaha ra.

12 Pero janha %a sinttaha sigue ngain tti rrint-
taha para Xonhi oportunidad rrochjaha tti chojni
que tenttayaha ra, ixin chojni mé rinao na que
jaha ra rrondatho ra ixin chonda na Xajeho Xa
que janha na. 13Ixin chojni mé ndoaha ixin jehe
na representanté Jesucristo na. Jehe na nichja
na ixin jehe na representanté Jesucristo na, pero
para ncheguitticaon na tsje chojni tti jeha ndoa de
ixin Jesucristo. 14 Co jihi jeha na cosa que chojni
soan na admirado ixin Satands mismo cjamanga
inchin na angel de Dios que tti conixin joadin-
gasdn. 15 Co mexinxin tanguiha para que tti chojni
que nchehe tti rinao Satanas cjan na chojni que
nchehe jian. Pero cain chojni mé Dios sinchecas-
tigd na de ixin cain cosa jianha que nchehe na.

Tti anto tangui que conhe Pablo ixin jehe nd
representanté Jesucristo

16 Janha rrocjan na rrondattjo ra inda que
Xaxaonha ra que ixin janha ndadinttatjdn
joarrixaonna, pero si jaha ra Xaxaon ra jameé,
tanthjanda ni ra que janha rronichja nganji
ra masqui inchin tti chojni que ndadinchetjan
joarrixaoen para que janha cai tsonona nchion
orgulloso inchin tonohe tti chojni que nichja ixin

jehe na representanté Jesucristo pero jeha ndoa.
17 Tti janha rrindathjan jihi jeha Dios coetonna,
sino que janha rrindachjan inchin na chojni
que ndadinchetjan joarrixaoen, jeho para que
janha tsonona orgulloso. 18 Ixin ji anto tsje chojni
que tonohe orgulloso jeho de ixin cain cosa que ji
ngataha nontte, jamé janha cai tsonona orgulloso.
19Jaharandathora queixin anto noharatsje cosa
mexinxin jaha ra ttixinha ra ttinhi ra tti ndacho
chojni que ndadinchetjan joarrixaoen. 20 Co jaha
ra ttixinha ra ngain tti chojni que nttayaha ra
masqui jehe na ndattjo ra na co nttanttaha ra na
que sinchehe ra inchin jehe na rinao na, masqui
jehe na dantsjacoa ra na cosa ra, masqui jehe na
rinaoha na jaha ra, co masqui jehe na Xangui na
canxion ra na nga con ra. 21 Masqui janha na cai
nchao sinttaha na inchin chojni mé pero janha na
¥onhi tiempo jointtaha na ni sinttaha na.

Pero si cain chojni mé cosoeha na de nichja
na jian de ixin jeho na, mexinxin cai janha
tsosoanaha de rronichja jian de ixin janho,
masqui ndatho ra que janha nichja inchin tti
ndadinchetjan joarrixaoen. 22 Chojni mé ndatho
na ixin jehe na hebreo na, pero janha cai hebreo
na. Co jehe na ndatho na ixin nacioen na Israel,
pero janha cai nttiha nacionna. Co jehe na
ndacho na ixin Abraham tti ndogoelitoe jehe
na Xanthjen, pero janha cai mé tti ndogoelitona
%anthjen. 23 Co jehe na ndatho na ixin nchehe
na Xé Jesucristo, pero seguro que janha icha tsje
Xé Jesucristo rrinttaha que jehe na, masqui jaxon
janha rrinichja inchin tti dinchetjan joarrixaoen

ixin janha rrinichja jian de ixin janho. Pero jan,
ndoa que janha tti icha tsje xé Jesucristo rrinttaha
que jehe na, co janha tti icha vicaon na que jehe
na, co janha tti icha tsje nttiha viaxinna ngain
carcel, co tsje nttiha janha joarichonda peligro de
narroguenxon na. 24 Co chojni judio naho nttiha
chjana na tti castigo de vicaon na janha conixin tti
treinta y nueve cuarta. 25 Co ni nttiha coaxin na
na ntta, co na nttiha coaxin na na Xo. Co ni nttiha
cononttengui barco jinda tti barco que janha
cjoinha, co na de tti ni nttiha mé vittona janha
ngataonhe ndachaon na ttie co na nchanho.
26 JTanha anto jointtaviaja, co tsje peligro vetan
janha de ngain tsje rio, de ngain tti chehe, peligro
de ngacjén chojni de ngain nacionna janha, de
ngacjén chojni que jeha nacionna. Vetan peligro
ngain ciudad, ngagaha jna, ngataon ndachaon, co
vetan peligro ngacjén tti chojni que ndatho ixin
jehe na ditticaon na Jesucristo co ndoaha. 27 Janha
soji Xa jointtaha hasta anto conchjen na, co tsje
ttie janha joarichinha, tsje nttiha janha vaguenhe
na jintta co jinda, tsje nttiha janha cjafo vagarihi,
co tsje nttiha janha tangui conna de ixin quin co
de ixin lontto ixin ndajoexin vichje cain lonttona.

28 Masqui cain cosa jihi conna, pero cada
nchanho janha icha Xaxanho de ixin chojni que
ditticaon Jesucristo ngain cain regidn. 29 Si ¢chonja
de jehe na anto tangui tonohe na de ixin tti jian
joajné Jesucristo, mé inchin rrocji janha mismo
rroconona jame, ixin janha ttiaconoa na jehe na.
Co si na chojni ncheyehe ¢honja de jehe na para
que jehe na isitticaonha na Jesucristo, janha anto
feo tonohe ansenna co tofiaho ngain chojni mé.

30 Si nchao tsonohe ni orgulloso, janha tsonona
orgulloso de cain cosa tangui que tonna ixin de nt-
tiha %ago que janha chondaha joachaxin. Co jameé
tti rinao Dios para que jehe nchao nchegonda na
janha. 31 Dios, Ndodé Jesucristo tti jiquininxin
sonttocoanxinhi na cainxin tiempo, mé tti nohe
ichajian que janha jan nichja tti ndoa. 32 Are joar-
ihijanha ngain ciudad de Damasco, xigobernador
que vehe ngain tti nontte que vaquetonharey Are-
tas, xigobernador mé coetonha xa que vinttenda
xisoldado cain puerta de ciudad mé, ixin ngoixin
ngandajin ciudad mé jindehe ttjarioho atto noi,
mexinxin xisoldado vintte xa cada puerta mé para
rrotse na xa janha co rroquiaxinna xa. 33 Pero
canxion chojni amigona que diquenca nchian-
doha ngain ttjarioho mé de ngain ventané nchia
mé joinchexincajinxin na na janha conixin jino
nga na nttaxXa para toenxin ttjarioho mé, co jameé
janha nchao sacoinga xigobernador mé.

12

Ttivicononxinhi Pablo co ttijehe coxinxin

1 ¥onhi dacha ni de nichja ni jian de ixin jeho
ni mismo. Pero masqui jamé, janha chonda que
rrondathjan tti coxinnanxin co tti vicononxinna
que Jesucristo cjoagohna. 2 Janha chonxin na
xi que ditticaon Jesucristo, que ochonda catorce
nano que Dios savicao xi mé hasta tti ngain ninxin
ngajni. Pero janha nonaha si xi mé sacjoi xa
conixin cuerpoe xa o ani nahi; jeho Dios tti nohe.
3 Pero jan, nona que ixin xi mé sacjoi xa, jeho
nonaha si sacjoi xa conixin cuerpoe xa, 0 ani

nahi, jeho Dios tti nohe mé. 4 Dios sajoicao xi
mé hasta tti ngain lugar de ngajni mé, co nttiha
coinhi xa tsje palabra que Xonhi chojni chonxin
ni Xonhi chojni chonda joachaxin para rronichja
na palabra mé. >Janha nchao rroconona orgul-
loso de ixin tti joinchehe Dios ngain xi mé ixin
xi mé janha mero, pero janha tononaha orgul-
loso de ixin janho mismo, sino que ixin janho
mismo chondaha joachaxin. ¢ Masqui, si janha
rronichja jian de ixin janho mismo, cai mé jian
ixin tti janha rronichja joxon cosa que ndoa, pero
janha xonhi tiempo sinttaha jamé, para que Xonhi
chojnirronichjajiandeixinjanhaichadettijanha
ni jjiquininxinha na.

7 Cain tti janha coxinnanxin, mé anto ¢hjoin.
Co para que janha tsononaha anto orgulloso de
ixin mé, janha vaya nd cosa que inchin na nchaha
joidoho cuerpona. Co mé joixin de ngain Satanas,
para nchemolestd na janha co para que janha
Xonhi tiempo tsonona orgulloso de ixin tti janha
coxinnanxin. 8 Ni nttiha janha joanchid Jesucristo
que jehe rroguinttjianxin de ngain cuerpona tti
anto jittin. 9 Pero jehe ndachjenji na: “Jaha iXonhi
icha dondaha, jeho ttijanha anto rinaho jaha, ixin
joachaxin que janha chonda Xago icha jian ngain
tti chojni que sojiha de ngain cuerpoe.” Mexinxin
janha chahna que ixin sojiha cuerpona, para
que joachaxin Jesucristo rroxago nganji janha.
10 Mexinxin janha chahna ixin sojiha na, co ixin
chojni nichja na feo nganji janha, co de ixin are
¥onhitomichonda co denhe najintta, co de tangui
que tonna ixin janha ditticanho Jesucristo. De
cainxin ya janha chahna ixin si janha tonona icha

tsangaha na, pero are mé janhaicha sojinadeixin
joachaxin Jesucristo que jehe chjana.

Pablo anto codjoachjaon por ixin chojni Corinto

11 Janha jointtaha inchin na chojni que ndad-
inchetjan joarrixaoen ixin nichja jian de ixin
janho mismo, pero janha chonda que jamé joint-
taha ixin jaha ra ttjioha ra respeto nganji. Jaha
ra tti jiquininxin rronichja ra jian de ixin janha.
Si janha Xonhi rentte na nganji ra, icha Xonhi
rentte tti chojni que ndatho na que jehe na rep-
resentanté Jesucristo na pero jeho nttayaha ra na.
Janha ndattjo ra cain jihi masqui ¥Xonhi rentte
na. 12 Ngain tti Xa que janha jointtaha conixin
anto paciencia ngayaha ra, nttiha vicon ra tsje
sefial co tsje milagro que janha jointtaha, co cain
mé rro¢ho que janha ndoa na representanté Je-
sucristo na. 13 Are janha joarihi ngayaha ra, cain
tiempo jointtaha nganji ra Xajeho inchin nttaha
ngain icha chojni que ditticaon Jesucristo. Jeho
nacoa cosa ojé jointtaha nganji ra; janha Xonhi
tiempo joanchiaha ra tomia ra. jSi jihi na cosa
nchaoha para ixin jaha ra, nttatsanha fiao ra
nchetjafianara!

14 Co jai janha orrihi listo para sasotsjaha ra
ninxin nttiha pero Xonhi molestia sasochjaha ra
de ixin tomi, ixin janha jeha tomi rinaho; janha
rinaho jaha ra mismo. Inchin nd ndodaha, jehe
ndo tti jiquininxin ttjé ndo tomi para ixin xenhe
ndo, co jeha chjan tti tsjé tomi para ixin jehe ndo.
15 Co janha anto rinaho sinttaxian cain tomi que
janha chonda co hasta janha mismo ndajittjexin
na para que alma ra sintte jian. Jamé ixin janha

cada nchanho icha co icha rinaho ra, masqui
puede jaha ra cada nchanho icha rinaoha ni ra
janha.

16 Co nona que canxion ra masqui Xaxaon ra
que janha Xonhi tiempo ndattjo ra ixin rrocjen-
guijna ni ra conixin tomi, pero ndacho ra que
ixin janha jimao jointtayaha ra. 17 ;Ani Xaxaon
ra que janha jointtayaha ra de ngain ttoha de tti
chojni que janha rroanha nganji ra? 18 Janha
jointtatsan fao Tito para que jehe joijijoitsjahara,
co janha rroanha ina xi que ditticaon Jesucristo
para joijicaho jehe. ¢Ani Tito jointtayaha ra para
joantsjaha ra tomia ra? ¢Anoaha ra que janha co
jehe Tito nttaha na Xajeho jian co cayoi na chonda
na Xajeho Espiritu Santo?

19 Puede jaha ra Xaxaon ra que cain tti janha
na tendattjo ra, mé para que rroxaxaon ra jian
de ixin janha na. Pero jeha jamé ixin janha na
tenichja na ngattoxon con Dios conixin joachaxin
nombré Jesucristo. Co mé para tsjenguijnanxin
ra de ngain espiritua ra para sinttasoji ra ngain
tti ditticaon ra de ixin Jesucristo ixin janha na
anto rinaho na jaha ra. 20 Ixin janha Xaon na
que are janha sasotsjaha ra puede itencheha ra
inchin janha rinaho, co jaha ra isinttakoxianha ra
tti janha rrondattjo ra. Janha Xaon na que sehe
pleito ngayaha ra, joachjoehe, puro tetofiaohe cho
ra, jaho ra tsonoha ra que icha importante ra que
icha chojni, sinttaXoxinha ra tsequin ra cuentoe
ina chojni quejiquininxinha, sinttaXoxianha ra xé
ina chojni que jehe jinchehe, tsonoha ra jian de
ixin jahoramismo, co Xonhirespeto sehe ngayaha
ra. 21Janha Xaon na que are janha sasotsjaha ra



2 CORINTIOS 13:1 XXXViii 2 CORINTIOS 13:4

Dios sincheconohe ngain ansennandjoasoaxinde
ixin jaha ra, co hasta rrochonda que rrotsjanga
janha de ixin cain jaha ra Xo Xa diquentoxinha
ra vida ra de tti jlanha que tenchehe ra desde
are saho, co de tti techonda ra ojé nthi que jeha
nchichiha ra o Xo nehi ra techonda ra ojé xi que

jeha xixiha ra, co icha vicio que jaha ra dicangui
ra.

13

Tti coetonha Pablo co ttijoexinxin joajné

17ihi tti ninxin nttiha que janha sasotsjaha ra.
Co are mé sayehe ra castigo cain ra %o tenchehe
ra cosa jianha, pero saho sintte yo6 o ni testigo tti
rrondacho que ndoa jehe nimé vicon na que jaha
ra tenchehe ra jianha. 2 Ngain tti yoxin nttiha que
janha joasotsjaha ra, are mé ndattjo ra que cain
ra Xo joinchehe ra cosa jianha que isincheha ra.
Co jai que cjin rrihi de jaha ra, janha rrittetonha
ra cain ra Xajeho ina. Co jai que sasotsjaha ra
ing, si thonja ra Xa tenchehe ra jianha, janha it-
siaconoaha ra. 3 Cottimeja sicon ra que ixin Cristo
seguro nchegonda na janha para que jehe nichja
nganjira. Co jeha ixin Jesucristo Xonhi joachaxin
chonda para nganji ra, sino que jehe tjago nganji
ra tti anto tsje joachaxin que jehe chonda. 4Jan
ndoa que jehe goan crucificado nganito cruz co
ndavenhe inchin si jehe rrochondaha joachaxin,
pero jai jehe jichon de ixin joachaxin Dios Ndodé
jehe. Jamé janha najai cai chondaha najoachaxin
ngain cuerpona na, pero masqui jameé janha na te
na inchin nacoa chojni conixin jehe co techon na

de ixin joachaxin Dios para nchao tsjenguijna ra
jahara.

5>Jaho ra mismo Xaxaon ra jian tti joinchehe ra,
para sicon ra aco ndoa jian ditticaon ra Jesucristo,
co mé nd prueba para ixin jaha ra. IXin ganoaha
ra que Jesucristo ji ngain ansean ra si jaha ra
ndoa ditticaon ra jehe mero? 6 Pero janha rinaho
que jaha ra tsonoha ra que janha na jan ndoa
ditticanho na jehe mero. 7 Co janha na nttatsan
na hiao Dios para que jaha ra Xonhi cosa jianha
sinchehe ra ngain vida ra, pero jeha para que
icha chojni rrondatho na ixin janha na anto jian
jointtacoanha ra, sino para que jaha ra sintte ra
jlan ngain vida ra. Co jeha importante que chojni
rronichja si janha na tenttaha na inchin rinao
Cristo o ani nahi. 8Ixin janha na ¢hoha rronichja
na tti ndoaha, sino chonda na que rronichja na
joxon tti ndoa. 9 Mexinxin janha na sintte na
contento masqui Xonhi joachaxin chonda na ixin
janha na rinaho na que jaha ra tsosoji ra de ixin
joachaxin Dios, co sinttaha na sigue de sintta-
coanxian na Dios para que jaha ra sintte ra chojni
jian. 10 Janha rricjinha ra carta jihi icha saho
que janha sasotsjaha ra, para que jaha ra noha ra
cain quehe sinchehe ra para que are janha saso,
irrochondaha que sinttasattaha ra ni sinttacas-
tigd ra conixin joachaxin que janha chonda. Co
tti joachaxin mé chjana Jesucristo para tsjenguij-
nanxinra para queichajian sitticaon ra Jesucristo
co jeha para que janha sinttaxantte tti jaha ra
ditticaon ra.

11 Co jai hermanos, rinaho que jaha ra sintte ra
contento. Ttjé ra queXén nchehe ra para sintte

ra chojni jian ngain vida ra, co ditticaon ra tti
consuelo que janha chjaha ra, co ditticaon ché ra
cain ra co ttetocoha ché ra. Co Dios, tti danjo tti
thjoin que tonohe ansén ni, co jehe tti anto rinao
ni, mé tti senda ra. 12 Chjehe cho ra joajna jian
nand ra. 13 Cain chojni que ditticaon Jesucristo
nttihi, rroanha na joajna para ixin jaha ra.

14 Dayehe ra tti jian que ttixin de ngain Jesu-
cristo, tti chonda cain joachaxin nganji na. Co
noha ra ixin Dios anto rinao ra co Espiritu Santo
jinganjira. Amén.

